Ni Dayle Searle
(Batay sa funay na buhay)

Ang kuwentong ifo ay naganap sa Mexico.
gayon ang unang araw ng pagdiriwang ng
Dia de Muertos, o Day of the Dead. Espesyal
na pagkakataon iyon para maalaala ang mga
mahal natin sa buhay na namatay na. Palaging
gusto ni Lyan na marinig ang mga kuwento
tungkol sa kanyang pamilya. Ipinadama nito sa
kanya na kasama niya sila, kahit hindi niya sila
nakilala.
Ngunit iba ang taong ito. Wala roon ang
lola ni Lyan para magdiwang na kasama nila.
Namatay siya ilang buwan pa lang ang nakaro-
raan. Sa pagkakataong ito, si Abuela ay
isa sa mga miyembro ng pamilya na
sama-sama nilang aalalahanin.
Inabot at banayad na hina-
wakan ni Lyan ang larawan ni
Abuela sa ofrenda. Siya at ang

kanyang mga kapatid na sina Megan at Leilani
ay nagtrabaho nang husto sa buong linggo
upang ihanda ito. Maingat nilang pinalamutian
ang mesa. Inilagay nila ang mga larawan ng
kanilang mga kapamilya. At naglagay sila ng
mga bagay para alalahanin rin ang kanilang
mga mahal sa buhay sa ofrenda.

Naglagay si Megan ng isang bote ng
softdrinks sa mesa.

“Mahilig si Abuela sa ganitong uri ng
softdrinks,” sabi ni Megan. “Dapat itong
maging bahagi ng ofrenda ng ating
pamilya.”

Naalala ni Lyan ang
pagbisita sa kanilang lola /
at pag-inom ng softdrinks i 4
kasama niya. Si Abuela ay

MGA LARAWANG-GUHIT NI LIZ BRIZZI

Pag-alaala Kay
Abuela

Dahil kay Jesucristo, lahat tayo ay
mabubuhay na muli.

nagtatanong sa kanila at nakikinig sa kanilang
mga kuwento. Iyon ang perpektong bagay

na makatutulong sa kanila na maalaala siya.
Nang makita ni Lyan ang softdrinks, nais
niyang maging mabuting tagapakinig fulad ni
Abuela.

Pumasok si Mamd sa silid na may dalang
plato ng pan de muerfo. Tumakbo papunta sa
kanya ang mga kapatid ni Lyan, na nagma-
makaawa na makatikim ng isang hiwa. Ito ay
isang uri ng matamis na finapay na kinakain
ng mga tao sa buong Mexico para sa Dia de
Muertos.

“Kakain tayo nito mamaya,” sabi ni Mamé.
“Sa ngayon, mananatili ang platong ito sa
ofrenda, sa tabi ng larawan ni Abuela.” Ipina-
tong niya iyon sa mesa. “Mukhang napakagan-
da nito! Ngayon ay kailangan na lang nating
hintayin na umuwi si Papd mula sa trabaho.”
Siya at ang mga batang babae ay umupo sa
sopa para maghintay.

“Nami-miss ko si Abuela,” sabi ni Lyan.
“Sana’y makita natin siya ulit ngayon.”
Niyakap nang mahigpit ni
Mamd si Lyan. “Alam ko. Nami-
miss ko rin siya. Nakakatu-
long na alam natin na dahil
kay Jesucristo, tayong lahat

ay muling mabubuhay. At
dahil nabuklod tayo sa tem-
plo, magkakasama-sama
tayong lahat bilang pamilya
balang-araw.”

Ang mga salita ni Mamd ay nag-
pasaya kay Lyan. Naisip niya ang

muli nilang pagkikita ni Abuela at pagyakap
dito nang mahigpit.

Bumukas ang pinto, at pumasok si Papd.
Nagalak si Leilani.

“Nakauwi na si Papd! Oras na para sa pan de
muerto at hot chocolate!” sabi ni Megan.

“At magkuwento tungkol kay Abuela!” sabi
ni Lyan. Lagi niyang nami-miss si Abuela, pero
nafutuwa siya na may mga bagay siyang
magagawa para maalaala siya. Alam niya na
dahil kay Jesucristo, makikita
niyang muli si Abuela
balang-araw.

